
Маќомоти њудудии андоз 
ва андозсупорандагон 

 
Оид ба меъёри андоз аз арзиши иловашуда 

 
Кумитаи андози назди Њукумати Љумњурии Тољикистон ба маълумоти 

Шумо мерасонад, ки мутобиќ ба муќаррароти ќисми 4 моддаи 397 Кодекси 
андоз меъёри стандартии андоз аз арзиши иловашуда дар банди 1) ќисми 1 
моддаи 264 Кодекси андоз барои њама намуди воридот ва тањвили мол, иљрои 
кор ва хизматрасонї аз 1 январи соли 2024 то 31 декабри соли 2026 ба андозаи 
14 фоиз новобаста аз муомилоти наќдї ё ѓайринаќдї муќаррар карда шудааст. 

Меъёрњои пасткардашудаи андоз аз арзиши иловашудаи дар бандњои 2) ва 

3) моддаи 264 Кодекси андоз, аз љумла нисбат ба иҷрои кори сохтмонӣ, 

хизматрасонии мењмонхонавї ва хизматрасонии хӯроки умумӣ – 7 фоиз ва 

барои фурӯши маҳсулоти кишоварзии истеҳсоли дохилӣ, коркарди маҳсулоти 

кишоварзӣ, хизматрасонии таълимӣ ва фаъолияти оид ба хизматрасонии 

тиббӣ дар осоишгоҳҳо ва истироҳатгоҳҳо бе ҳуқуқи баҳисобгирии андоз аз 
арзиши иловашуда – 5 фоиз бе таѓйир боќи мондааст. 

Ба инобат гирифта шавад, ки мутобиќ ба талаботи ќисми 1 моддаи 15 
Ќонуни Љумњурии Тољикистон “Дар бораи буљети давлатии Љумњурии 
Тољикистон барои соли 2024” ААИ танњо барои корхонањои коркарди гандум 
(ба истиснои воридоти гандум барои истењсоли молњои зераксизї) барои 
воридот, коркард ва фурўши мањсулоти аз гандум коркардшуда, инчунин 
барои мањсулоти макаронии дар Љумњурии Тољикистон истењсолшуда ва 
фурўши он, барои фурўши равѓани растанию боќимондаи коркарди он 
(кунљора, шрот-хўроки паранда ва чорво) бо меъёри 10 фоиз муќаррар карда 
шудааст. Дар Ќонуни мазкур барои њисоббаробаркунињои наќдї ва 
ѓайринаќдї меъёрњои гуногуни ААИ муќаррар карда нашудааст.  

Бинобар ин, маќомоти њудудии андоз вазифадор карда мешаванд, ки 
шањрвандон ва андозсупорандагонро оид ба таѓйир ёфтани меъёри андоз аз 
арзиши иловашуда огоњ намоянд.  

